
ᑐᑭᓯᑎᑦᑎᓂᖅ 

 

ᑲᓇᑕᒥᑦ ᒐᕙᒪᑐᖃᒃᑯᑦ-ᓄᓇᖃᖅᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑲᒪᔨᒃᑯᑦ (CIRNAC) 

ᐱᐊᓂᒃᓯᓂᐊᖅᑐᑦ ᐊᕙᑎᒥᒃ ᓴᓗᒻᒪᖅᓴᐃᓂᕐᒥᒃ PIN-C, Bernard ᐃᒪᖓᓂᑦ ᐅᖓᓯᒃᑐᒥᑦ ᖃᐅᔨᑎᑦᑎᓂᕐᒥᒃ 

ᑕᐃᔭᐅᕙᓚᐅᖅᓯᒪᔪᖅ.  ᐃᓂᐅᔪᖅ ᕿᑎᕐᒥᐅᓃᑦᑐᖅ ᓄᓇᕗᒻᒥᑦ, ᐃᒪᖏᓐᓂᑦ ᑖᓪᕕᓐ (Dolphin) ᐊᒻᒪᓗ 

ᔫᓂᐊᓐ ᐃᒪᐅᑉ (Union Strait) (68.781824°N, 114.832372°W).  ᖁᕐᓗᖅᑐᖅ ᖃᓂᓛᖑᔪᖅ ᓄᓇᓕᒃ 100 

ᑭᓛᒥᑕᓪᓗᐊᓂᒃ ᐅᖓᓯᒃᑎᒋᔪᖅ ᓂᒋᐊᓂᑦ ᐃᓂᐅᔫᑉ.  

 

ᐱᒋᐊᕐᕕᖓ 

 

ᓴᓇᔭᐅᓚᐅᖅᓯᒪᔪᖅ 1958-ᒥᑦ ᐊᒻᒪᓗ ᕿᒪᒃᑕᐅᑉᓗᓂ 1963-ᒥᑦ.  ᑲᓇᑕᒥᑦ ᒐᕙᒪᑐᖃᒃᑯᑦ-

ᓄᓇᖃᖅᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑲᒪᔨᒃᑯᑦ (CIRNAC) ᐸᐸᑦᑎᔨᐅᓕᓚᐅᖅᑐᑦ ᐃᓂᐅᔪᒥᑦ 

1965-ᒥᑦ.  ᐃᓂᐅᔪᖅ ᒪᕐᕈᐃᖓᑉᓗᓂ ᐃᓂᐅᔪᖅᖅ: ᐃᓂᒋᔭᐅᓗᐊᖅᑐᖅ ᐊᒻᒪᓗ ᓯᒡᔭ.  ᒫᓐᓇ, ᓯᑕᒪᓂᒃ 

ᐃᒡᓗᕐᔪᐊᖅᑕᖃᖅᑐᖅ ᐃᓂᒋᔭᐅᓗᐊᖅᑐᒥᑦ: ᓄᓇᒃᑰᕈᑕᐅᓯᕝᕕᒃ, ᓯᕐᓗᐊᖅ; ᓄᓇᒃᑰᕈᑎᕐᔪᐊᖅ; ᐊᒻᒪᓗ ᐃᓄᐃᑦ 

ᐃᒡᓗᖓᑦ; ᐅᖅᓱᐊᓗᐃᑦ, ᐅᖅᓯᖅᑎᕈᑎᓄᓪᓗ (POL) ᐅᖅᓱᐊᓘᓯᕝᕕᐅᓚᐅᖅᑐᒧᑦ ᕿᑰᑉᓗᓂ ᑐᙵᕖᑦ 

ᐃᓂᒋᔭᐅᓗᐊᖅᑐᒦᑦᑐᑦ ᐊᒻᒪᓗ ᓯᒡᔭᒥᑦ; ᑲᑎᑎᓯᒪᙱᑦᑐᖅ ᐅᖅᓱᐊᓗᖕᓄᑦ ᓱᑉᓗᓕᒃ; ᐊᒻᒪᓗ ᑲᑕᒃᓯᒪᔪᖅ 

ᕿᓂᕈᑎᒧᑦ ᐊᓐᑕᓇ.  200-ᓗᐊᑦ ᓯᓚᒧᑦ ᓱᕋᒃᓯᒪᔪᑦ, ᐃᓗᓕᖃᙱᑦᑐᓗᒃᑖᕐᓚᐃᑦ ᖃᑦᑕᐅᔭᕐᔪᐊᑦ ᓯᒡᔭᐅᑉ 

ᖃᓂᑖᓃᑦᑐᑦ; ᐃᓚᖏᑦ ᑲᑎᕐᒪᑉᓗᑎᒃ ᑐᖅᖁᖅᑕᐅᓯᒪᔪᒥᑦ ᐊᓯᖏᓪᓗ ᓯᐊᒻᒪᒃᓯᒪᐅᖅᑐᑦ ᐃᓂᐅᔪᒥᑦ.   

 

ᐊᑎᖃᙱᑦᑐᒥᒃ ᑕᓯᖅᑕᖃᖅᑐᖅ ᐊᑕᐅᓯᖅ ᑭᓛᒥᑕᓪᓗᐊᒥᒃ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ 

ᐅᖓᓯᒃᑎᒋᔪᒥᑦ ᐃᓂᒋᔭᐅᓗᐊᖅᑐᒥᑦ ᑕᐃᑉᓱᒪᓂ ᐃᒥᖅᑕᐅᓂᐊᖅᑐᒥᒃ ᐃᒪᖅᑖᕐᕕᐅᕙᓚᐅᖅᑐᖅ ᐊᒻᒪᓗ 

ᐊᓯᒃᑲᓐᓂᖓ ᑕᓯᖅ, ᑲᓇᖕᓇᖓᓃᑦᑐᖅ ᑕᓯᖅ, 1 ᑭᓛᒥᑕᓪᓗᐊᒥᒃ ᓂᒋᖅᐸᓯᐊᓂᑦ ᑲᓇᖕᓇᖅᐸᓯᐊᓃᑦᑐᖅ 

ᐃᓂᒋᔭᐅᓗᐊᖅᑑᑉ.  ᖃᓂᑦᑐᒥᑦ ᒥᑦᑕᕐᕕᒃᑕᖃᖅᑐᖅ ᐊᒻᒪᓗ ᐊᑉᖁᑎᖃᖅᖢᓂ ᐅᓇᑕᖅᑐᒃᓴᐃᑦ 

ᐃᓂᒋᕙᓚᐅᖅᑕᖓᓐᓂᑦ ᐅᐊᖕᓇᒥᑦ ᖃᐅᔨᑎᑦᑎᔾᔪᑎᒧᙵᐅᔪᖅ (NWS) ᖃᓂᑦᑐᒥᑦ ᕿᓂᕈᑎ (SRR) 

ᐃᓕᓯᒪᔪᖅ 5 ᑭᓛᒥᑕᓪᓗᐊᓂᒃ ᓂᒋᖅᐸᓯᐊᓂᑦ ᐱᖓᖕᓇᖅᐸᓯᐊᓂᑦ ᐅᖓᓯᒃᑎᒋᔪᖅ ᐃᓂᐅᔪᒥᑦ.  ᒪᕐᕉᖕᓂᒃ 

ᐅᑉᓗᒥᐅᔪᒧᑦ ᐊᑐᖅᑕᐅᕙᒃᑐᓂᑦ ᐅᐊᖕᓇᒥᑦ ᖃᐅᔨᑎᑦᑎᔾᔪᑎᒧᑦ (NWS) ᐅᖅᓱᐊᓘᓯᕝᕖᒃ ᓯᒡᔭᒦᑦᑐᑦ ᐊᒻᒪᓗ 

DND-ᑯᓐᓄᑦ ᓇᖕᒥᓂᕆᔭᐅᔪᑦ ᐃᓚᒋᔭᐅᑉᓗᓂ ᖃᓂᑦᑐᒥᑦ ᕿᓂᕈᑎᒧᑦ (SRR) ᐱᖁᑎᓄᑦ. 

 

ᐃᓚᖓᓂᒃ ᓴᓗᒻᒪᖅᓴᐃᓂᖅ ᐱᐊᓂᒃᑕᐅᓚᐅᖅᑐᖅ 1985-ᒥᑦ ᐱᔾᔪᑎᔭᐅᑉᓗᑎᒃ DND-ᑯᑦ, ᑲᓇᑕᒥᑦ 

ᐊᕙᑎᓕᕆᔨᒃᑯᑦ (ECCC), ᐊᒻᒪᓗ ᑲᓇᑕᒥᑦ ᒐᕙᒪᑐᖃᒃᑯᑦ-ᓄᓇᖃᖅᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ 

ᑲᒪᔨᒃᑯᓐᓄᑦ (CIRNAC) ᓴᓗᒻᒪᖅᓴᐃᑎᓪᓗᒋᑦ, POL ᐃᒪᖃᐅᓯᕝᕕᐅᖅᖃᐅᑕᐅᓚᐅᖅᑐᑦ ᐃᓂᒋᔭᐅᔪᒥᑦ ᐊᒻᒪᓗ 

ᓯᒡᔭᒥᑦ, ᐱᖁᑏᑦ, ᐊᒻᒪᓗ ᐅᓗᕆᐊᓇᖅᑐᓖᑦ ᐊᑐᖅᑕᐅᔪᑦ ᐲᖅᑕᐅᓚᐅᖅᑐᑦ ᐃᓂᐅᔪᒥᑦ. 

ᐱᓕᕆᐊᖑᔪᒪᓕᓚᐅᖅᑐᖅ ᖃᑉᓯᐊᕐᔪᐃᑦ ᐅᑭᐅᓂᑦ ᖃᐅᔨᓴᐃᓂᖃᖅᖄᖅᑎᓪᓗᒋᑦ (1995-2022) ᐊᒻᒪᓗ 

ᐅᑎᖅᑎᑎᕆᓃᑦ ᐱᐊᓂᒃᑕᐅᓚᐅᖅᑐᑦ ᐃᓂᐅᔪᒥᑦ ᑕᐃᒪᙵᓂᑦ ᕿᒪᒃᑕᐅᖅᖄᖅᑎᓪᓗᒍ.  ᐱᔭᒃᓴᐅᑎᒋᔭᖓ 

ᐱᓕᕆᐊᑉ ᓱᕋᒃᑎᕐᓂᐊᕐᓗᒋᑦ ᐃᒡᓗᕐᔪᐊᕕᓂᑐᖃᐃᑦ ᐊᒻᒪᓗ ᐋᖅᕿᐅᒪᔪᑦ, ᐲᕐᓗᒋᑦ ᐊᒥᐊᒃᑰᓕᖅᑐᑦ 

ᐅᓗᕆᐊᓇᖅᑐᓖᑦ ᐊᒻᒪᓗ ᐅᓗᕆᐊᓇᖅᑐᖃᙱᑦᑐᑦ ᐊᒃᑕᑯᐃᑦ, ᐱᑦᑕᐅᖏᑦᑐᖅᑕᓕᒃ ᐃᑉᔪᐃᑦ, ᐊᒻᒪᓗ 

ᐊᒃᑕᑰᖅᑕᐅᓗᑎᒃ ᐊᑐᖅᑕᐅᓲᑦ ᐃᓂᐅᔪᒦᑦᑐᓂᑦ ᐃᒡᓗᕐᔪᐊᓂᑦ.  ᐃᓚᖏᑦ ᐱᑦᑕᐅᖏᑦᑐᖅᑕᓖᑦ ᐃᑉᔪᐃᑦ 

ᐱᓕᕆᐊᖑᓂᐊᕐᒥᔪᑦ ᐃᓂᐅᔪᒥᑦ ᓴᓗᒻᒪᖅᓴᐃᑎᓪᓗᒋᑦ. 

ᐃᓱᒪᒋᔭᐅᔪᖅ ᓴᓗᒻᒪᖅᓴᐃᓂᖅ ᐅᑭᐅᑉ ᐃᓚᖓᓂᑦ ᒪᕐᕉᐃᖅᑕᕐᓗᑎᐅᓂᐊᕐᓂᖓᓄᑦ ᐱᐊᓂᖕᓂᐊᕐᓗᒍ 

ᓴᓗᒻᒪᖅᓴᐃᓂᖅ ᐱᒋᐊᕋᔭᖅᑐᖅ ᐊᑯᓪᓕᕈᕐᕕᒃ ᓄᙳᐊᓂᑦ 2025-ᒥᑦ ᐊᒥᕋᐃᔭᕐᕕᒃ 30-ᒧᑦ, 2025-ᒥᑦ, ᐊᒻᒪᓗ 

ᒪᓐᓃᑦ 2-ᒥᑦ, 2026 ᐊᒥᕋᐃᔭᕐᕕᒃ 15-ᒧᑦ, 2026.  ᐃᓂᐅᔪᒧᙵᐅᓗᑎᒃ ᐅᒥᐊᕐᔪᐊᒃᑯᑦ ᐊᒻᒪᓗ ᖃᖓᑕᓲᒃᑯᑦ. 

ᓂᕆᐅᒋᔭᐅᔪᖅ ᑳᓐᑐᕌᒃᖃᖅᑐᖅ ᐱᖁᑎᓂᒃ ᐃᓂᐅᔪᒧᙵᐅᔾᔨᓂᐊᖅᑐᑦ ᐅᑭᐊᒃᓵᖑᓕᖅᐸᑦ ᓯᕗᓪᓕᖅᐹᖅ 

ᑕᖅᕿᒥᑦ (ᐅᑭᐅᖅ 1) ᐊᒻᒪᓗ ᓴᓇᕙᓪᓕᐊᒋᐊᕐᓗᑎᒃ ᐱᒻᒪᕆᐅᔪᓂᒃ.  ᐱᓕᕆᐊᕐᒧᑦ ᐱᓕᕆᔩᑦ ᐊᒻᒪᓗ ᒥᑭᓂᖅᓴᐃᑦ 

ᐱᖁᑏᑦ ᖃᖓᑕᓲᒃᑯᑦ ᑎᑭᑎᑕᐅᓂᐊᖅᑐᑦ ᑦᓵᑐᑕᐅᔪᒃᑯᑦ ᐱᔭᕆᐊᖃᕌᖓᑕ. ᑕᒪᓗᒃᑖᕐᓚᒃ ᐅᑎᖅᑎᑎᕆᓃᑦ 

ᐱᐊᓂᒃᑕᐅᓛᕐᓂᖏᓐᓄᑦ ᓂᕆᐅᒋᔭᐅᔪᑦ ᑐᒡᓕᐊᓂᑦ ᐅᑭᐅᕐᒥᑦ (ᐅᑭᐅᖅ 2) ᐱᖁᑎᓗᒃᑖᑦ ᐊᒻᒪᓗ ᐊᒃᑕᑯᐃᑦ 

ᓄᖅᖃᖓᑎᑕᐅᓕᖅᐸᑕ ᐃᓂᐅᔪᒥᑦ.  

 

ᐃᓂᐅᔪᒥᑦ ᐱᓕᕆᓂᖅ ᐊᒻᒪᓗ ᖃᓄᐃᓕᐅᕐᓂᐅᔪᓂᑦ ᐃᓚᐅᓂᐊᖅᑐᑦ ᐅᑯᐊ: 

 

• ᐊᐅᓚᑕᐅᓂᖏᑦ ᐱᓕᕆᔩᑦ, ᐱᖁᑏᑦ, ᐊᑐᖅᑕᐅᔪᑦ ᐊᒻᒪᓗ ᐃᑲᔪᖅᑐᑦ ᐃᒡᓗᕐᔪᐊᑦ, ᐃᓚᐅᑉᓗᑎᒃ 

ᐅᖅᓱᐊᓗᒃ ᐅᒥᐊᕐᔪᐊᒃᑯᑦ ᐊᒻᒪᓗ ᖃᖓᑕᓲᒃᑯᑦ. 

• ᓄᑖᙳᖅᑎᖅᑕᐅᓗᑎᒃ ᐊᒻᒪᓗ ᐱᓕᕆᐊᖑᓗᑎᒃ ᐊᑉᖁᑏᑦ ᐊᒻᒪᓗ ᒥᑦᑕᕐᕕᒃ. 

• ᓴᓇᔭᐅᓗᓂ ᓄᓇᓕᐊᓛᕆᔭᐅᓚᐅᐱᓪᓚᖕᓂᐊᖅᑐᖅ. 

• ᐃᓂᐅᔪᒥᑦ ᐃᑉᔪᓕᕆᓗᑎᒃ. 

• ᓄᓇᐃᔭᐃᓗᑎᒃ ᐊᒃᑐᖅᑕᐅᓯᒪᔪᑦ ᐃᑉᔪᓂᑦ ᐃᓂᐅᔫᑉ ᓯᓚᑖᓄᑦ ᐊᒃᑕᑰᖅᑕᐅᓂᐊᕐᓗᑎᒃ. 

• ᓱᕋᒃᑎᖅᑕᐅᓗᑎᒃ ᓴᓇᓯᒪᔪᑦ ᐊᒻᒪᓗ ᐃᒡᓗᕐᔪᐊᑦ ᐃᓚᐅᑉᓗᑎᒃ ᐲᖅᑕᐅᓂᖏᑦ ᐊᒻᒪᓗ ᐊᐅᓚᑦᑎᓂᖅ 

ᐅᓗᕆᐊᓇᖅᑐᓖᑦ ᓱᓇᑐᐃᓐᓇᐃᑦ  

• ᐲᔭᐃᓗᑎᒃ ᓄᓇᐅᑉ ᐃᓗᐊᓃᑦᑐᓂᒃ ᐊᒃᑕᑯᑕᖃᖅᑐᓂᑦ ᐊᒻᒪᓗ ᓄᑖᙳᖅᑎᕐᓗᒍ ᒪᓂᕋᖅ 

ᐊᔾᔨᒋᒋᐊᕐᓗᒍ ᖃᓂᑖᓂᑦᑐᑦ ᓄᓇᐅᑉ.  

• ᑲᑎᑦᑎᓗᑎᒃ, ᓴᓗᒻᒪᖅᓴᐃᓗᑎᒃ, ᐊᒻᒪᓗ ᓯᖃᓪᓕᑎᖅᑕᐅᓗᑎᒃ ᐃᓗᓕᖃᙱᑦᑐᑦ ᖃᑦᑕᐅᔭᕐᔪᐊᑦ. 

• ᑲᑎᑦᑎᓗᑎᒃ ᐊᒻᒪᓗ ᐋᖅᕿᒃᓱᖅᑕᐅᓗᑎᒃ ᐊᒃᑕᑯᐃᑦ. 

• ᐋᖅᑭᒃᓱᐃᓗᑎᑦ, ᑲᑎᑕᐅᓗᑎᒃ, ᐴᖅᑐᕐᓗᒋᑦ ᐊᒻᒪᓗ ᐴᖏᓐᓄᐊᖅᑎᖅᑕᐅᓗᑎᒃ ᐊᒃᑐᖅᑕᐅᓯᒪᔪᑦ 

ᐃᑉᔪᐃᑦ, ᐱᖁᑏᑦ, ᐊᑐᖅᑕᐅᔪᑦ ᐊᒻᒪᓗ ᐊᒃᑕᑯᐃᑦ (ᐅᓗᕆᐊᓇᖅᑐᓖᑦ ᐊᒻᒪᓗ 

ᐅᓗᕆᐊᓇᖅᑐᖃᙱᑦᑐᑦ). 

• ᐲᔭᕐᓗᒋᑦ ᓄᓇᐃᑦ ᐃᓗᐊᓃᑦᑐᑦ ᓱᓇᑐᐃᓐᓇᐃᑦ ᐊᒻᒪᓗ ᐃᓗᓪᓕᖅᑐᕐᓗᒋᑦ ᐊᒻᒪᓗ ᒪᓂᕋᒃᓴᖅᑕᐅᓗᑎᒃ 

ᓄᓇᐃᔭᐃᕝᕕᐅᔪᓗᒃᑖᑦ. 

• ᐲᔭᖅᑕᐅᓗᓂ ᓄᓇᓕᐊᓛᒋᔭᐅᓚᐅᐱᓪᓚᒃᑐᖅ ᐊᒻᒪᓗ ᑐᖅᖁᖅᑐᐃᓗᑎᒃ ᐴᖅᑐᕐᓗᒋᑦ 

ᐲᖅᑕᐅᓂᐊᕐᓗᑎᒃ. 

• ᓄᖅᖃᖅᑎᑕᐅᓗᓂ ᐅᖅᓱᐊᓗᒃ, ᐊᑐᖅᑕᐅᔪᑦ ᐊᒻᒪᓗ ᐱᖁᑏᑦ ᐃᓂᐅᔫᑉ ᓯᓚᑖᓂᑦ ᐃᓚᐅᑉᓗᓂ 

ᐊᒡᔭᖅᑐᐃᓂᖅ ᑐᖅᖁᖅᑕᐅᓯᒪᔪᓂᒃ ᐃᑉᔪᓂᒃ ᐊᒻᒪᓗ 

ᐅᓗᕆᐊᓇᖅᑐᓕᖕᓂᑦ/ᐅᓗᕆᐊᓇᖅᑐᖃᙱᑦᑐᓂᒃ ᐊᒃᑕᑯᓂᒃ ᐊᒻᒪᓗ ᓱᓇᑐᐃᓐᓇᓂᒃ ᐊᒻᒪᓗ 

• ᐊᒃᑕᑰᖅᑕᐅᓗᑎᒃ ᐃᑉᔪᓗᒃᑖᑦ ᐊᒻᒪᓗ ᐊᒃᑕᑯᐃᑦ ᐃᓂᐅᔫᑉ ᓯᓚᑖᓄᑦ ᑕᐃᒪᓐᓇᐃᑦᑐᓕᕆᕝᕕᖕᓄᑦ. 

 

ᓄᓇᓕᐊᓛᖑᓚᐅᐱᓪᓚᖕᓂᐊᖅᑐᒥᑦ ᐋᖅᕿᒃᓯᓂᐊᖅᑐᑦ ᐃᓂᐅᔪᒥᑦ ᐱᓕᕆᐊᕐᒧᑦ ᐱᓕᕆᔨᓄᑦ ᐅᑐᕐᓂᐊᖅᑐᒥᒃ.  

ᓄᓇᓕᐊᓛᒥᑦ ᐊᐅᓛᖅᑎᑦᑎᓃᑦ ᑎᑭᐅᑎᓂᐊᖅᑐᑦ ᒪᓕᒐᓂᑦ ᐱᔭᕆᐊᓕᖕᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᒪᕐᒥᒃ, 

ᐊᒃᑕᑰᖅᑕᐅᔪᖅ ᐃᒪᕐᒥᑦ ᐊᒻᒪᓗ ᐊᒃᑕᑯᓂᒃ ᐊᕙᑎᒧᑦ ᐱᔭᒃᓴᐅᑎᖃᕐᓂᒃᑯᑦ ᐊᑐᕐᓗᑎᒃ.  ᓂᕐᔪᑎᓂᒃ ᖃᐅᔨᓴᐃᔩᑦ, 

ᐱᖁᑎᓂᒃ ᐊᐅᓛᖅᑎᑦᑎᔩᑦ, ᐊᒻᒪᓗ ᐱᓕᕆᔩᑦ ᐱᔭᐅᓂᐊᖅᑐᑦ ᖃᓂᑦᑐᓂᑦ ᓄᓇᓕᖕᓂᑦ ᐊᔪᕐᓇᙱᑉᐸᑦ.  

ᓂᕆᐅᒋᔭᐅᔪᖅ ᓴᓗᒻᒪᖅᓴᐃᓂᖅ 25-ᓗᐊᓂᒃ ᐃᓄᖕᓂᑦ ᐃᓂᐅᔪᒦᑦᑐᖃᕆᐊᖃᕐᓂᐊᖅᑐᖅ ᐊᔾᔨᒌᙱᑦᑐᓂᑦ 

ᓇᓃᓐᓂᕋᖓᓃᑎᓪᓗᒍ ᐱᐊᓂᖕᓂᐊᕐᓗᒍ ᓴᓗᒻᒪᖅᓴᐃᓂᖅ. 

 

ᓴᓇᕙᓪᓕᐊᓂᕐᒧᑦ ᐱᖁᑏᑦ ᐊᒃᓱᐊᓗᐊᖏᓐᓂᑦ ᐃᓪᓕᕆᕝᕕᐅᓯᒪᓂᐊᖅᑐᑦ ᐅᕝᕙᓘᓐᓃᑦ ᒪᓂᕋᕐᒧᑦ 

ᐊᒃᓱᕈᖅᑎᑦᑎᓗᐊᖏᑦᑐᑦ ᐊᒃᓴᓗᐊᑦ ᐊᑐᖅᑕᐅᓂᐊᖅᑐᑦ ᐃᓂᐅᔪᒥᑦ. ᓂᕆᐅᒋᔭᐅᔪᖅ ᒥᑭᓛᒃᑯᑦ ᐱᖁᑎᓄᑦ 

ᐊᑐᖅᑕᐅᔭᕆᐊᓕᖕᓂᑦ ᐃᓚᐅᓂᐊᖅᑐᑦ, ᓄᓇᐃᔭᐃᔾᔪᑏᑦ, ᖃᓗᑕᐅᑏᑦ, ᕼᐋᓐᑕᕋᓗᐃᑦ, ᓴᓇᓯᒪᔪᑦ 

ᓄᓇᒃᑰᕈᑏᑦ, ᒥᑭᓂᖅᓴᐃᑦ ᖃᓗᑕᐅᑏᑦ, ᑕᒪᒃᑯᐊᕋᓗᐃᑦ.  ᐅᖅᓱᐊᓗᒃ ᐊᒻᒪᓗ ᐅᖅᓱᑦ ᐱᖁᑎᓄᑦ ᐊᑐᕐᓂᐊᖅᑐᑦ, 

ᐳᑉᓚᐃᑦ (ᐆᓇᖅᑎᑦᑎᓂᕐᒧᑦ ᐃᓂᐅᔪᒥᑦ ᐊᑐᖅᑕᐅᔪᓂᑦ), ᐊᒻᒪᓗ ᐳᑉᓚᐃᑦ ᑭᑉᔭᐃᓂᐊᕐᓗᑎᒃ ᓴᕕᖕᓂᑦ 

ᕿᔪᖕᓄᐊᖅᑎᖅᑕᐅᓂᐊᖅᑐᑦ ᐊᒻᒪᓗ ᐃᓂᐅᔪᒧᑦ ᐊᒡᔭᖅᑕᐅᓗᑎᒃ ᐊᑐᖅᑕᐅᓂᐊᕐᓗᑎᒃ ᐱᓕᕆᐊᕐᒧᑦ. 

 

ᒪᓕᒐᓕᕆᓂᖅ ᐊᒻᒪᓗ ᐊᕙᑎᒥᒃ ᐊᐅᓚᑦᑎᓂᖅ 

 

ᐃᓂᐅᔪᒥᑦ ᐱᓕᕆᕙᓪᓕᐊᓂᐊᓵᖅᑎᓪᓗᒋᑦ, ᐱᔭᐅᔭᕆᐊᓕᓗᒃᑖᑦ ᐱᔪᖕᓇᖅᑎᑦᑎᔾᔪᑏᑦ ᐳᒥᑦ ᐊᒻᒪᓗ 

ᐱᒋᐊᕈᖕᓇᖅᑎᑕᐅᔪᑦ ᐱᔭᐅᓂᐊᖅᑐᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᑦ (NPC), ᐊᕙᑎᓕᕆᔨᒃᑯᓐᓂᑦ (NIRB), 

ᑲᓇᑕᒥᑦ ᒐᕙᒪᑐᖃᒃᑯᑦ-ᓄᓇᖃᖅᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑲᒪᔨᒃᑯᓐᓂᑦ (CIRNAC) 

ᓄᓇᓕᕆᔨᖏᓐᓂᑦ ᓄᓇᒥᒃ ᐊᑐᕐᓂᕐᒧᑦ ᐱᔪᖕᓇᖅᑎᑦᑎᔾᔪᑎᒥᑦ ᐳᒥᑦᒥᑦ ᐊᒻᒪᓗ ᓄᓇᐃᔭᐃᓂᕐᓄᑦ 

ᐱᔪᖕᓇᖅᑎᑦᑎᔾᔪᑎᓂᑦ ᐳᒥᑦ; ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃᑯᓐᓂᑦ (NWB) ᐃᒪᕐᒥᒃ ᐊᑐᕐᓂᕐᒧᑦ ᓚᐃᓴᓐᓯᒧᑦ.  

ᐃᓂᐅᔪᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓕᐅᕐᓂᐊᖅᑐᑦ ᐱᓕᕆᐊᕐᒧᑦ ᐃᓚᐅᓗᑎᒃ ᐸᕐᓇᐅᑏᑦ ᑐᐊᕕᓇᖅᑐᓄᑦ 

ᐅᐸᓗᐊᔾᔪᑏᑦ, ᑯᕕᔪᖃᖅᑕᐃᓕᑎᑦᑎᓂᕐᒧᑦ, ᓂᕐᔪᑎᓂᒃ ᐊᐅᓚᑦᑎᓂᖅ, ᐊᒻᒪᓗ ᐊᒃᑕᑯᓂᒃ ᐊᐅᓚᑦᑎᓂᖅ.  

ᐃᓄᐃᑦ ᐱᕈᖅᐸᓪᓕᐊᓂᖏᓐᓂᒃ ᐃᓱᒪᒃᓴᖅᓯᐅᕈᑏᑦ ᐊᒻᒪᓗ ᐃᓚᐅᑎᑦᑎᓂᖅ 

 

ᓴᓗᒻᒪᖅᓴᐃᓂᓗᒃᑖᒥᑦ ᓴᙱᔪᒥᒃ ᐱᓕᕆᖃᑎᒌᖕᓂᕐᒥᒃ ᐋᖅᕿᒃᓯᓂᐊᖅᑐᑦ ᐊᒻᒪᓗ ᑲᒪᒋᔭᐅᓗᓂ ᖃᓂᑦᑐᖅ 

ᓄᓇᓕᖕᒧᑦ ᖁᕐᓗᖅᑐᖅ.   ᓄᓇᓕᖕᒥᑦ ᐃᓚᐅᑎᑦᑎᖃᑦᑕᕐᓂᐊᖅᑐᑦ ᐱᖃᖃᑕᐅᔪᓂᒃ ᐊᒻᒪᓗ ᓄᓇᓕᖕᒥᐅᑕᓂᑦ 

ᓴᓗᒻᒪᖅᓴᐃᑎᓪᓗᒋᑦ.  

ᑳᓐᑐᕌᒃᒧᑦ ᐆᒃᑐᕈᑏᑦ ᐱᓕᕆᐊᕐᒧᑦ ᐃᓚᐅᓂᐊᖅᑐᑦ ᐱᔭᕆᐊᖃᖅᑎᑕᐅᔪᑦ ᐃᓄᐃᑦ ᓴᓗᒻᒪᖅᓴᐃᓂᕐᒥᑦ 

ᐃᓚᐅᓂᐊᕐᓗᑎᒃ ᐊᒻᒪᓗ ᐊᑐᕈᖕᓇᑦᑎᐊᕐᓗᑎᒃ ᐱᕈᖅᐸᓪᓕᐊᓂᕐᒥᑦ ᐱᕕᖃᖅᑎᑦᑎᓂᕐᓄᑦ ᐱᔾᔪᑎᖃᖅᑐᒥᒃ 

ᐱᓕᕆᐊᕐᒧᑦ ᓲᕐᓗ ᐃᑲᔪᖅᑐᕐᓗᒋᑦ ᐃᓄᐃᑦ ᐱᓕᕆᑎᑕᐅᓂᖏᑦ, ᑳᓐᑐᕌᒃᑕᐅᔪᒧᑦ ᑳᓐᑐᕌᒃᑎᐅᖃᑕᐅᓗᑎᒃ, 

ᐊᔪᕈᖕᓃᖅᓴᖅᑕᐅᓗᑎᒃ ᐊᒻᒪᓗ ᐊᔪᙱᓐᓂᕐᓂᒃ ᐱᕙᓪᓕᐅᓗᑎᒃ. 

 

ᐅᒃᑯᐊᖅᐸᓪᓕᐊᓂᖅ 

 

ᐱᐊᓂᒃᑕᐅᑦᑎᐊᕐᓂᖓ ᓴᓗᒻᒪᖅᓴᐃᓂᐅᑉ ᐱᐅᓯᒋᐊᖅᓯᓂᐊᖅᑐᖅ ᖃᓄᐃᓐᓂᕆᔭᖏᓐᓂᑦ ᐅᖓᓯᒃᑐᒥᑦ 

ᖃᐅᔨᑎᑦᑎᔾᔪᑎᐅᕙᓚᐅᖅᑐᖅ (DEW Line) ᐃᓂᖓᓂᑦ ᐱᔭᐅᔪᒪᙱᑦᑐᓂᒃ ᐅᓗᕆᐊᓇᖅᑐᖃᕐᓂᐊᖏᒻᒪᑦ 

ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐅᕝᕙᓘᓐᓃᑦ ᐱᕈᖅᐸᓪᓕᐊᔪᓄᑦ ᐊᕙᑎᒥᑦ ᐊᒻᒪᓗ ᓯᕗᓂᒃᓴᒥᑦ 

ᖃᐅᔨᓴᐃᓂᖅᑕᖃᕆᐊᖃᙱᓪᓗᑎᒃ.   

 


